
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২০৪
সেক্সপিয়র।



চেষ্টা করিও। কর্দেলিয়া সহোদরাদের এ কথায় মনোযোগ না করিয়া কেবল জনকের নিমিত্ত উদ্বেগ প্রকাশ করিতে লাগিলেন এবং তন্নিমিত্ত ভগ্ন চিত্ত হইয়া স্বামির সহিত প্রস্থান করিলেন। ভগিনীদের দুঃস্বভাবের বিষয় তাঁহার বিলক্ষণ বিদিত ছিল এ কারণ এই ভাবনায় ব্যাকুল হইলেন পিতা আপনার ধন সম্পত্তি সমুদায় তাহাদের আয়ত্ত করিয়া দিয়াছেন বার্দ্ধক্য দশায় বা ক্লেশ পান।

 কর্দেলিয়া প্রস্থান করিলে অনতিবিলম্বে তদীয় ভগিনী দ্বয়ের ধূর্ত্ত স্বভাব প্রকাশ পাইতে লাগিল। তাহারা আত্ম মুখে বর্ণনা করত যে পিতৃ ভক্তি ব্যক্ত করিয়াছিল তাহার চিহ্ণও রহিল না। লিয়র রাজা জ্যেষ্ঠ ও মধ্যমা দুহিতাকে রাজ্য বিভাগ করিয়া দিয়া আপনি শত সংখ্যক কুলীন ভৃত্য সমভিব্যাহারে কন্যাদ্বয়ের ভবনে পর্য্যায়ক্রমে বাস করত কালক্ষেপ করণের নিয়ম করিয়াছিলেন এবং তদনুসারে প্রথমতঃ গনেরিলের আলয়ে অবস্থিতি করেন। কিন্তু গনেরিল্ প্রথম পর্য্যায়ের সময় শেষ না হইতে আপনার পূর্ব্ব প্রতিজ্ঞা এবং শেষের আচরণে অতিশয় প্রভেদ দর্শাইতে লাগিল। এই পাপীয়সী পিতার সর্বস্ব এবং রাজমুকুট পর্যন্ত প্রাপ্ত হইয়াছিল এক্ষণে জনকের যৎকিঞ্চিৎ রাজচিহ্ণেতেও বিরক্তি প্রকাশে উন্মুখী হইল রাজা ও তাঁহার কুলীন ভৃত্যদিগের প্রতি উত্তরোত্তর অতিশয় অসন্তুষ্ট হইতে লাগিল। অতঃপর নৃপতির সহিত সাক্ষাৎ হইলে স্পষ্টরূপে ক্রোধমুখী হইত এবং প্রাচীন পিতা তনয়ার সহিত কথোপকথন করিবার বাসনা করিলে শরীরিক অসুস্থতা অথবা কার্য্যান্তর ব্যপদেশে তাঁহার দৃষ্টিপথ অতিক্রমণ করিয়া যাইত। গনেরিল্ পিতার সহিত এরূপ ব্যবহার করিতে লাগিল যে জনকের চরম বয়স অসহ্য ভার এবং তদীয় অনুচরগণের বেতন অনর্থক অপব্যয় বোধ করিতে লাগিল। এই কৃতঘ্না কন্যা কেবল স্বয়ং এবম্প্রকার আচরণ প্রকাশ পুরঃসর প্রাচীন

		 এই পাতা শেষ সম্পাদিত হয়েছে ১৩:৪৩টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

